
Ássjetjielggidus 

Sámedigge la gå la giehtadallam ållestjåhkanimássjev 40/23 «Aktisasjbarggosjiehtadusá 2023» diŋŋgum árvustallamav 
sjiehtadusájs Sámedigge la sjiehtadam stádasuohkanij ja fylkkasuohkanij. Aktisasjbarggosjiehtadusá li moatten hámen, 
sisanojn ja diedo dárkkelisvuodav, mij dahká hásstaliddjen tjuovvot ássjijt njuolgga. 

 

Sámedigge sihtá tjadádit aktisasjbarggosjiehtadusá ulmmejåksåmav ja åtsådallamijt sjiehtadusinstituhta doajmmamav. Dát la 
aj vuododuvvam Biejvveálggotjielggidusáv “Aktisasjbarggooase sihti nannit aktisasjbarggosjiehtadusáj suohkanij, fylkaj ja 
ietjá instánsaj gænna la åvdåsvásstádus dievnastusájs sáme álmmugij. Sjiehtadusá galggi vájkkudit buorep dievnastusájt. 
Aktisasjbarggosjiehtadusá tjuovvoluvvi ja låpptiduvvi Sámedikke ållestjåhkanibmáj dájvváj aktisasj ássjen.” 

Sámedikkeráde diŋŋguj árvustallamav bargos. Rappårttå vatteduváj javllamáno 15. biejve 2024 

 

Ulmme le jut aktisasjbarggosjiehtadusáj árvustallam galggá vaddet: 

 

1. Stáhtus sjiehtadusá ulmmejåksåmij, vuodo avtadak tjuovvolibmáj ja strukturerim sjiehtadusvuogádagás vájkkudimrájddon 
ságastallamijda ja doajmma biedjamij sámeálmmuga vuossti sjiehtadussuorgen.  

 

 2. Máhtudakvuodov árvustalátjit rievddadusájt sjiehtadusáj struktuvran   

 

3. Ævtodusáv organiserimij ja tjanástahkaj sjiehtadusinstituhta tjuovvolibmáj ja háldadibmáj organisasjåvnåjn. Ájnas oasse 
árvustallamin lij jut galgaj tjadáduvvat buorre sehkanimijn guoskavasj akterraj, ja sierra tjalmostimev sjiehtadusåsijda ja 
vásstálasj åssudagáj árvustallamijda. 

 

Sámedigge la árvustallam aktisasjbarggosjiehtadusájt 11 stádasuohkanij ja fylkkasuohkanij merustalátjit sjiehtadusá 
ulmmejåksåmav ja dåjmav vájkkudallamvuohken sáme sebrudakåvddånibmáj. Ájnas oasse árvustallamin lij jut galgaj 
tjadáduvvat buorre sehkanimijn guoskavasj akterraj, ja sierra tjalmostimev sjiehtadusåsijda ja vásstálasj åssudagáj 
árvustallamijda. 



   

 

Árvustallam tjadáduváj Visjonas ja låhpaduváj javllamáno 2024. Árvustallamin lidjin guokta oase: digitála gatjádusá 
rájaduvvam sjiehtadusá guláskuddamulmutjij stádasuohkanijn ja fylkkasuohkanijn, dan maŋŋel digitála 
árvustallamtjåhkanime vijdep árvustallamtjåhkanimijs organisasjåvnåjn. 

 

Rappårttå vuoset jut tjoahkkáj gávna badjásasj struktuvrav aktisasjbarggosjiehtadusájn, valla li ærádusá dárkkelisdiedoj, 
guhkudagá ja mihttomierij hárráj. Oajvve konklusjåvnnå la jut åbbålasj dudálasjvuohta sjiehtadusáj la tjadá alla mieren. 
Sjiehtadusá li nannim sáme giela, kultuvra ja sebrudakiellem bargov suohkanijn gå tjalmostahttem la lassánam dáj suorgijn, 
ja muhtem dilijn nannim ressursajt. Moadda stádasuohkana ja fylkkasuohkana tjalmostahtti jut politihkalasj berustibme la 
lassánam sjiehtadusgávdan. Sjiehtadusoase li aj vásstedam jut la hásstaliddje mihttit konkrehta ulmmejåksåmav 
aktisasjbarggosjiehtadusájn javllamvuoge diehti sjiehtadusájn. 

Árvustallam vuoset soames buoredimsuorggáj vijddábut bargguj duola dagu åvdåsvásstádustjielggidus, mihttomiere, 
árvustallam, doajmmaplána, láhkamierredum dievnastusá, tjanástahka ja giella. Dá tjoakká dágástaláduvvi ássje 
árvustallamin.  
 
Rappårtån dágástaláduvvá guoktá sjiehtadusvuogádagá (tjuovvu dárogiellaj):  
 

 
 
Rappårtån dágástaláduvvá buorep ja nievrep biele dáj guokta máhttelis struktuvrajn, duola dagu vuoseduvvá tjuovvolibmáj, 
tjanástibmáj ja doajmmaj biedjam, tjielggavuohtaj ja dádjadussaj, ressursadnuj, åbbålasjvuoda perspektijvva, 
mássjkisvuohtaj, jnv. 
 
Vieledusájn stádasuohkanij / fylkkasuohkanij ressursa adnuj, la Visjona ævtodam bisodit struktuvrav mij tjuovvu 
dievnastussuorgijt boahtte sjiehtadusájn. Dat merkaj jut vuostasj sjiehtadusvuogádahka tjuovvu udnásj struktuvrav 



   

aktisasjbarggosjiehtadusájn sihke stáda- ja fylkkasuohkanij.   
 
Buorep biele tjuovvot vuostasj sjiehtadusvuogádagáv la tjielgasvuohta ja dádjadus, gå dat tjuovvo åvdåsvásstádussuorgijt ma 
li juo sajenis stáda- ja fylkkasuohkanijn, juojddá mij dahká dav álkke doajmmaj biedjat sijá bæjválasj bargguj. Ja vaddá 
tjanástagáv udnásj organisasjåvnåjn, gå struktuvrra hiehpá suohkanij ja fylkkasuohkanij åssudagájda, ja vas dahká 
åvdåsvásstádusjuohkem luondulasj ja jåhtelit. Tjuovvolibme sjaddá álkkep gå mihto ja dåjma li tjanádum njuolgga suorgijda 
ja åssudagájda, mij látjá dilev konkrehta ja njuolgga árvustallamij. Nievrep biele la åbbålasjvuohta perspektijvva vádne, mij 
dahká hásstaliddje tiebmágasskasasj bargguj mij gájbbet aktisasjbargov moatte dievnastussuorge gaskan, ja binnet 
mássjelisvuodav, gå struktuvrra máhttá dåbddut mierredum ådå jali iehpedábálasj vuorodimsuorgijda.  
Buorep biele struktuvrajn mij tjuovvo vuoroduvvam vuorodimsuorgijt nuppát sjiehtadusvuogádagán, la åbbålasjvuoda 
tjalmostimev dievnastussuorgij gaskan. Dat merkaj jut vuorodimsuorge li badjásattja, ja vaddá buorep máhttelisvuodajt 
aktidit dåjmajt åssudagáj ja dievnastussuorgij gaskan. Duola dagu máhttá dat vájkkudit tjalmostimev suorgijda ma ælla 
láhkamierreduvvam, valla huoman li ájnnasa, dagu sámegielfálaldahka mánájgárdijn ja skåvlåjn. Buojkulvis dási la nannim 
fálaldahka ienep sámegielak barggij varresvuodan ja huvson, ja diehtojuohkem ja ássjetjielggidusá sámegiellaj. Dát 
struktuvrra vaddá aj ienep mássjelisvuodav, mij dahká álkkebu sebrudahttet innovatijva dåjmajt jali vuorodimijt ma ihkap e 
hieba dábálasj dievnastussuorgijda. Dát máhttá liehket sierraláhkáj ájnas ájgen gånnå dárbo ja vuorodime ådåstuvvi álu. 
Vijddábut sjaddi vuoroduvvam vuorodimsuorge gájbbedit sebrudahttemav ienep suorgijs, mij máhttá nannit aktisasjbargov 
åssudagáj gaskan. Suorggegasskasasj aktisasjbarggo máhttá vájkkudit åbbålasj ja buorre tjoavddusa moattebelak 
hásstalusájda, ja vájkkudit ienep integrerimav dievnastusfálaldagán. Nievrep biele le jut organiserim ja doajmmaj biedjam 
máhttá sjaddat hásstalussan, gå suohkan ja fylkkasuohkana máhtti adnet hásstalusáv hiebadit daj struktuvrajda ma li sajenisá 
tiebmágaskasj dåmadibmáj. Dat máhttá aj liehket gájbbediddje dievnastussuorgijda tjuovvolit aktisasjbarggosjiehtadusáv gå 
buohtastahtá struktuvrajn mij tjuovvu dievnastussuorgijt. Duodden gájbbet sjiehtadusådåsmuhttem ienep duodde bargov, gå 
struktuvrra ij tjuovvo udnásj sjiehtadusvuogádagáv.  
Diehton la Finnmárko fylkkasuohkan prosessan ådåstuhttet aktisasjbarggosjiehtadusáv, ja vuodo la nuppát 
sjiehtadusvuogádahka.  

Vuoseduvvá tjuovvusasj låhparappårttåj aktisasjbarggosjiehtadus árvustallamij aktan tjuovvusij.  

 

Árvustallam 

Sámedikken la dárbbo aktisasjbargguj ietjá ásadusáj vaj galggi sjaddat båhtusa. Sámedigge la dan diehti sjiehtadam 
aktisasjbarggosjiehtadusáj stádasuohkanij ja fylkkasuohkanij, gånnå ulmme le aktijvalattjat ja ulmijn aktisattjat barggat 
guovlo ja bájkálasj oajválattjaj nannitjit ja åvddånahtátjit sáme kultuvrav, gielav, ja sebrudakiellemav.  
 
Árvustallam tjalmos buoredim suorgijt vijddásap bargon, ja tjoahkkáj gieseduvvá tjuovvusattjat: 
 
 
Åvdåsvásstádustjielggidus: Åvdåsvásstádusjuohkem dåjmaj tjuovvolibmáj hæhttu tjielggiduvvat ja boahtet tjielgga åvddån 
sjiehtadusán sihkarastátjit aktisasj dádjadusáv sjiehtadusåsij gaskan.  
 

· Sámedigge vuojnná jut máhttá liehket ávkálasj jut åvdåsvásstádusjuohkem konkretiseriduvvá tjielggasabbo goappásj 
åsijda soames dåjmaj hárráj. 

 
· Aktisasjbarggosjiehtadusáj åvddånahttem bierri gehtjaduvvat åvdåsvásstádusjuohkema aktijvuodan ja juojddá mij 

máhttá åvddånahttet aktisasjbargov Sámedikke, stáda- ja fylkkasuohkanij gaskan. 
 

· Nanos politihkalasj berustibme goappásj åsijs la ávkálasj ja máhttá buktet vuorbástimev 
aktisasjbarggosjiehtadusán.   

 
· Oadtjot sadjáj tjielgga rutijna tjuovvolibmáj ja juovnnát árvustallat sjiehtadusáv, dat máhttá aj liehket 

tjalmostahtedum, konkrehta ja ráddjidum navti vaj tjuovvolibme sjaddá álkkep ja konkrehta båhtusa vuojnnuji 
båhti.   

 
 



   

Mihttomiere: Mihttomiere bierri liehket ienep konkrehta, ja hæhttu tjielgaduvvat makkir ressursaj vuordeduvvá juohkka 
sjiehtadusoasse galggá biedjat sihkarastátjit doajmmatjadádimev. 
 

· Sámedigge vuojnná jut mihttomiere máhtti tjielggiduvvat ja konkretiseriduvvat moatten sajijn. Rappårttå vuoset dasi 
jut moadda javllamusá sjiehtadusán vaddi ájnas signálajt sjiehtadusá ájggomusá birra, ja dat máhttá dahkat 
konkretiserimav mihttomierijs hásstaliddjen. Dát la sæmmi båttå juojddá mij man birra dåhkki ságastallat, tjielggit ja 
sjiehtadit aktisasjbarggosjiehtadusåsijs, ma aktan hábbmi javllamusájt ja konkretiseri mihttomierijt. Sjiehtadusoase 
sihti tjanástimev javllamusájs sjiehtadustevstan ietjaska politihkalasj ja ietjá mærrádusájn ja dokumentajn.  

 
· La ávkálasj jus Sámedigge aktan sjiehtadusåsijn árvustallá ja åvddånahttá udnásj vájkkudimnævojt ma máhtti 

ulmme- ja ájggomustjadádimev jåksåt aktisasjbarggosjiehtadusájn. 

 
· Sjiehtadusoase máhtti vájkkudit jut tjuovvolimtjåhkanime politihkalasj dásen ja álmmuktjåhkanime biejaduvvi 

árabu jagen. Struktuvralasj hiebadibmen sjiehtadusåsij budsjæhttaprosessaj hárráj, vaj la máhttelis árvustallat 
dárbojt ma badjáni ja sjiehtadit vuorodimijt ressursaj hárráj, sæmmi båttå gå gasskasasj ruhtadibme 
sihkarassteduvvá.  

 
· Sámedikken la åhtsåmdoarjja årdnik guovloåvddånahttemprosjevtajda mij la tjanádum 

aktisasjbarggosjiehtadusájda stáda- ja fylkkasuohkanij. Duodden dåhkki árvustallat biedjat sierra 
budsjæhttapåstav Sámedikke budsjehtan aktisasjbarggosjiehtadusáj tjuovvolim dåjmajda.  

· Rappårttå vuoset ja Sámedigge la åtsådallam, jut nágin aktisasjbarggosjiehtadusåsijn máhttá liehket vuorddámusá 
økonomijjalasj ruhtabiedjamij. Mij dan diehti vuojnnep la dárbulasj vuorddámustjielggidussaj gå álkkep prosessav ådå 
jali ådåstuhttemijn sjiehtadusájs stáda- ja fylkkasuohkanij. Goappásj oase máhtti de subtsastit ássjij birra gånnå 
goappásj oase oassálassti prosjevtajn, ja gehtjadit ruhtadim máhttelisvuodajt. Sámedigge sihtá sjiehtadusáj baktu 
hásstalit stádasuohkanijt fárruj sámegielháldadusguovlluj, juojddá mij vaddá stuoráp økonomijjalasj vuodov ja ienep 
åvddånahttemmáhttelisvuodajt sáme giela, kultuvra ja sebrudakiellema hárráj.  
 

 
 

 
Árvustallam: Árvustallam hæhttu ienebut struktureriduvvat tjielgga barggovuogij tjadádibmáj, guosská aj gænna la 
åvdåsvásstádus gåhttjot ja tjuovvolit árvustallamtjåhkanimijt. 
 

· Sámedigge vuojnná dárbov oaneshámen rapporterit dilev mij tjadáduvvá tjuovvolimtjåhkanimijn. Gehtjaduvvá jut 
sjiehtadusáj árvustallam máhttá tjadáduvvat sjiehtadusáj ådåstuhttema aktijvuodan.  

 
· Sámedigge vuojnná jut Sámedigge sissŋálattjat máhttá sjaddat buorebu rapporterimijn ja guládallamij ja nannit guovte 

gaskan guládallamav vijddásap bargon.  
 

 
 
Doajmmapládna: Sjiehtadusoase bierri adnet fleksibilitiehtav mierredittjat jus sij sihti doajmmaplánav dahkat hiebadittjat 
bargov bájkálasj dárboj ja máhttelisvuodaj hárráj. 
 

· Sámedigge guoras dasi jut bierri liehket mássjkisvuohta. Da li iesjguhtik dárbo ja vuojno dási sjiehtadusåsij gaskan. 
Jus soajttá konkretiserim mihttomierijs, ja ájggemierre sjiehtadusgávdajda, máhttá dahkat dárbov doajmmapládnaj 
binnep gå dárbulasj. Dát sjaddá dahkat bargov aktisasjbarggosjiehtadusájn binnep ájggegájbbediddje.   
 

  
Láhkamierredum dievnastusá: Tjalmostahttem láhkamierredum dievnastusájda máhttá oadtjot binnep sajev sjiehtadusájn, 
navti vaj sjaddá sadje vuorodit åvddånahttem suorgijt.  
 

· Sámedigge la registrerim jut rappårttå ævtot jut láhkamierredum dievnastusá máhtti oadtjot binnep sajev, ja jut 
galggá sieraduvvat daj ja åvddånahttemdahkamusáj gaskan. Duohtavuoda- ja såbadimkommisjåvnå rappårttå la 
gávnnam jut la stuor doajmmaj biedjam gasska nannimin sáme gielav ja kultuvrav. Sámedigge vuorddá jut 
doajmmaj biedjam gasska suohkanijn ja fylkkasuohkanijn någåduvvá. 

 
Tjanástahka: Sjiehtadusá hæhttuji tjanáduvvat buorebut organisasjåvnåjn, ja åvdåsvásstádus tjuovvolibmáj stádasuohkanijn ja 
fylkkasuohkanijn bierri liehket guovdásjháldadusán nannitjit systemádalasj tjuovvolimev.  



   

 
· Sámedigge vuojnná dárbov dahkat sissŋálasj hiebadimijt nannitjit bargov aktisasjbarggosjiehtadusáj ja sihtá nannit 

avtadak ja systemádalasj tjuovvolimev bargos.  
 

· La Sámedikke vásádus jut organiserim vájkkut ásadittjat dejvadimijt ja ájnas oahpásmuvvamav háldadusájn 
fylkkasuohkanij ja stádasuohkanij.  

· Ásadibme sáme KS-værmádagás máhttá liehket buodos stádasuohkan-sjiehtadusájs.  

Giella sjiehtadusán: Gájkka sjiehtadusá bierriji jårggåluvvat sámegiellaj, buoremus jus la oasse sæmmi dokumentas.. 
 

· Rappårttå ij la ållu konkrehta mij guosská diehto makkir sámegielak versjåvnå sjiehtadusájs gávnnuji.  
 

· Sámedigge vuojnná jut máhttá liehket ávkálasj jut gájk sjiehtadusá adni sæmmi gielav avtan ja sæmmi 
dokumentan. Dát buktá sáme gielajt vuojnnusij. 

 
 
Aktisasjbarggosjiehtadusáj árvustallamin ja boahtte sjiehtadallamijn ådå aktisasjbarggosjiehtadusájs Sámedikke ja stáda- ja 
fylkkasuohkanij, máhttá liehket dárbulasj sihkarasstet gasskasasj ruhtadimev juolloduvvam rudájs. Dát sjaddá buktet dilálasj 
ja rievtes juogadimev ressursajs, mij vas nanni aktisasjbargov sjiehtadusåsij gaskan. Árvustallam hasodi ásadit ådå 
struktuvrav mij vaddá ienep politihkalasj nanov ja bálggáv boahtteájggáj. Dat struktuvrra ij dåssju galga tjuovvot udnásj 
dárbojt, valla liehket nuoges mássjkis hiebadittjat boahtteájge hásstalusájda ja máhttelisvuodajda. Guovdásj elemænnta dán 
prosessan la duohtavuohta ja såbadibme. Dåhkkidit ja vuosedit histåvrålasj vierredagojt, dahká vuodov sebrudahtte ja 
rievtesferduk aktisasjbargguj. Dat máhttá nannit luohtádusáv sjiehtadusåsij gaskan.   
 
Aktisasjbarggosjiehtadusá gávdda ij uddni tjuovvo Sámedikke jalik stáda- ja fylkkasuohkanij válggagávdajt. Politihkalasj 
målssoma sjiehtadusgávdan máhttá vájkkudit jut æjggumdåbddo binnu. Makkir sjiehtadusvuogádahka válljiduvvá 
sjiehtadusstruktuvran vájkkut aj man politihkalasj sjiehtadus sjaddá. Åtsådallamav vuosedi jut vuostasj 
sjiehtadusvuogádahka, gånnå sjiehtadus tjuovvu dievnastussuorgijt, vuordedahtte vájkkut jut sjiehtadusá li binnep 
politihkalattja ja li guoskavattja váni gehtjadit politihkalasj stivrrimav sjiehtadusåsijn. Nuppát sjiehtadusvuogádagán 
tjalmostuvvá tjielggasap politihkalasj vuorodime aktisasjbarggosjiehtadusán gå vuoroda konkrehta vuorodimsuorgijt ma da 
sjaddi suorgij gaskan. Dát vájkkut jut sjiehtadus máhttá dåbddut tjalmostahtedum politihkkaj, sæmmi båttå gå vájkkuduvvá 
politihkalasj rievddadimijs sjiehtadusgávdan.    
 

Stuorradigge mierredij moarmesmáno 30. Biejve 2023 rievddadusáv giellanjuolgadusájs sámelágan ma guosskin 01.01.24, 
gånnå li aj rievddadusá dajda gudi li sámegielháldadusguovlon. 3. kapihttalin, § 3-1 la boahtám gålmmå iesjguhtik 
suohkankategorijja hiebaduvvam iesjguhtik gielladilláj suohkanijn: åvddånahttemsuohkana, ælládahttemsuohkana ja 
stimulierimsuohkana. Åvddånahttemsuohkana li uddni suohkana Gárasjåhkå, Unjárgga ja Dædno. Suohkana dán 
kategorijjan sjaddi adnet gájk vælggogisvuodajt majt uddni adni. Duodden galggá sámegiella liehket dásálasj dárogielajn 
sissŋálattjat suohkan háldadusán ja suohkanstivran. Ælládahttemsuohkana li uddni suohkana Porsáŋŋgo, Gájvuodna, 
Loabák, Dielddanuorre, Árborde, Hábmer, Raavrevijhken. Dán kategorijjan sjaddi adnet sæmmi vælggogisvuodajt gå uddni, 
valla ij la riektá njálmálasj vásstádussaj sámegiellaj, ja suohkan máhttá válljit jus sámegiella galggá liehket dásálasj 
dárogielajn sissŋálattjat suohkana háldadusán ja suohkanstivran. Stimulerimsuohkana; galggi bærrájgæhttjat jut gávnnu 
sáme giella- ja kultuvrfálaldahka mánájda, nuorajda ja vuorrasijda. Viesáda dákkir suohkanijn addnij riektáv adnet 
sámegielav (sihke tjálalattjat ja njálmálattjat) duobbmoståvlåjn ja goadelájkkomrijddonammadusán ja riektá adnet sámegielav 
politijja ja guoddalimoajválasjvuodajn ja vierredahkohieredimen. Dán rádjáj ælla aktak suohkana jali stádasuohkana dán 
kategorijjan.  

Sámegielháldadimguovlon li duodden Råmså fylkkasuohkan, Finnmárko fylkkasuohkan, Nordlánda fylkkasuohkan ja 
Trøndelága fylkkasuohkan. Rievddadusá sámelágan guosská aj §3-13. Suohkan ja fylkkasuohkan plánim. Rievddadus le jut 
fylkkasuohkana ja suohkana sámegielháldadimguovlon galggi dágástallat hásstalusájt sáme giela hárráj guovloplánan ja 
suohkana pládnastrategidjan ja badjásasj ulme nannitjit sáme gielajt galggá mierreduvvat guovloplánan pládna ja 
tsiekkaduslága §8-1 milta. Suohkana galggi mierredit ietjas ulmijt nannitjit sámegielajt tematihkalasj suohkanoasseplánan jali 
suohkanplána sebrudakoasen.  

Suohkanijn ja fylkkasuohkanijn la guovdásj roalla sáme gielaj nannim ja adno bargon. Da suohkana ja fylkkasuohkana ma li 
sebrulattja sámegielháldadimguovlon addnij sierra åvdåsvásstádusáv fálat diedojt ja dievnastusájt álmmugij. Riektá anátjit ja 
åvddånahtátjit sáme gielajt la vuodulasj riektá. Juska sámeláhka vælggogissan dahká bærrájgæhttjat sámegiellariektájt, 
vuojnná Sámedigge dav ájnas jut aktisasjbarggosjiehtadusá guosski sáme gielajt. Dat la ájnas jut sjiehtadusoase guorrasij 
gåktu buoremusát máhtti vájkkudit vaj sáme gielajn la nanos boahtteájgge ja buorre åvddånahttemmáhttelisvuoda. Ulmev 
jåvsåtjit jut ienep sáme galggi nannit ietjaska giellariektájt gånnå årru, la buorren Sámediggáj jut nav moadda suohkana gå 
máhttelis åhtsi sebrulasjvuoda sámegielháldadimguovlluj. Dan diehti bierri liehket ulmme jut stádasuohkana gejna 



   

Sámedigge la uddni aktisasjbarggosjiehtadus, maŋenagi åhtsi sebrulasjvuodav sámegielháldadimguovlluj ienni gå adnet 
aktisasjbarggosjiehtadusáv Sámedikkijn. Dat sjaddá vájkkudit jut ienep sáme oadtju nannidum ietjaska giellariektájt.   
 
Tjoahkkájgæsos la jut aktisasjbarggosjiehtadusá li buorre ræjdo, ja vaddi Sámediggáj buorre máhttelisvuodajt, vájkkudit 
politihkalattjat, ja aktan aktisasjbarggosjiehtadusåsij barggat nannimijn ja åvddånahttemijn sáme kultuvrav, gielav ja 
sebrudakiellemav. Muhtem hiebadimijn sjaddá sjiehtadusinstituhta ja tjuovvolibme dajs buoreduvvat vaj sjaddá ájn vil 
buorep ræjddo udnásj ja boahtteájge bargguj aktisasjbarggosjiehtadusáj.  
 
Sámedikkeráde mærrádusárvvalus 
 
Sámedigge la mierkkim dav mij boahtá åvddån árvustallamin aktisasjbarggosjiehtadusájs stáda- ja fylkkasuohkanij. 
Sjiehtadus ådåstuhttemin vuojnná Sámedigge dav ájnnasin tjalmostit árvustallam ævtodusájt rievddadusájda mij guosská 
ulmmejåksåm, avtadak tjuovvolibme, strukturerim ja tjanástibme sjiehtadusinstituhtas goappásj sjiehtadusåsijda. Gå ådå 
sjiehtadusá galggi sjiehtaduvvat sihtá Sámedigge árrat guládallat dáj tjoahkkáj birra sihkarastátjit åbbålasj ja gasskasasj 
dádjadusáv aktisasjbarggosjiehtadusás.  
 
Sámedigge vuojnná jut máhttá liehket ávkálasj jut åvdåsvásstádusjuohkem konkretiseriduvvá tjielggasabbo goappásj 
sjiehtadusåsijda.  
 
Sámedigge vuojnná jut mihttomiere máhtti liehket tjielggasabbo ja konkretiseriduvvat. Sjaddá ávkálasj jus Sámedigge aktan 
sjiehtadusåsijn árvustallá ja åvddånahttá udnásj vájkkudimnævojt mij vas máhttá sadjáj åttjudit ulmijt ja ájggomusájt 
aktisasjbarggosjiehtadusájn. Sjaddá ájnas jut aktisasjbarggosjiehtadusá máhtti liehket buorre ræjddo tjuovvolittjat 
duohtavuoda- ja såbadimkommisjåvnå rappårtåv. Sámedikke giehtadallam ássjen SP 37/24 Guovlloj tjuovvolibme 
duohtavuoda- ja såbadimkommisjåvnå rappårtås dættot guovllo tjåhkanime ma aj sjaddi buktet árvulasj máhtudagáv guovloj 
hásstalusáj birra ja sjaddá liehket vuodo sjiehtadusbargguj.  
 
Sámedigge registreri jut rappårttå oajvvat jut láhkamierredum dahkamusá máhtti oadtjot binnep sajev, ja jut sierraduvvá dan 
ja åvddånahttemdahkamusáj gaskan. Duohtavuoda- ja såbadimkommisjåvnå rappårttå la vuosedam stuor doajmmaj biedjam 
gaskav nannimin sáme gielav ja kultuvrav. Sámedigge vuorddá jut doajmmaj biedjam gasska suohkanijn ja fylkkasuohkanijn 
någåduvvá.  
 
Sámedigge vuoset maŋemus rievddamijda sámelága giellanjuolgadusájn, gånnå la sjaddam ienep suohkankategorijja mij 
bærrájgæhttjá gielladille ærádusájt. Váj ienep sáme galggi ietjaska gielalasj riektájt nannit gånnå årru, de vuorddá Sámedigge 
jut ienep suohkana sjaddi oassen sámegiellaháldadusguovlos.  
 
Sámedigge vuojnná dárbov sissŋálasj hiebadimijda nannitjit bargov aktisasjbarggosjiehtadusáj ja sihtá sihkarasstet ienep 
åbbålasj ja systemalasj tjuovvolimev bargos.  
 
Sámedigge vuojnná jut máhttá liehket ávkálasj jut gájk sjiehtadusá adni sæmmi gielav avtan ja sæmmi dokumentan. Dát 
buktá sáme gielajt vuojnnusij. 
 
 
 

 
 
 
 

 
 
 
 
 
Sámedikkeráde mærrádusárvvalus 
 
Sámedigge la mierkkim dav mij boahtá åvddån árvustallamin aktisasjbarggosjiehtadusájs stáda- ja fylkkasuohkanij. 
Sjiehtadus ådåstuhttemin vuojnná Sámedigge dav ájnnasin tjalmostit árvustallam ævtodusájt rievddadusájda mij guosská 
ulmmejåksåm, avtadak tjuovvolibme, strukturerim ja tjanástibme sjiehtadusinstituhtas goappásj sjiehtadusåsijda. Gå ådå 
sjiehtadusá galggi sjiehtaduvvat sihtá Sámedigge árrat guládallat dáj tjoahkkáj birra sihkarastátjit åbbålasj ja gasskasasj 
dádjadusáv aktisasjbarggosjiehtadusás.  
 



   

Sámedigge vuojnná jut máhttá liehket ávkálasj jut åvdåsvásstádusjuohkem konkretiseriduvvá tjielggasabbo goappásj 
sjiehtadusåsijda.  
 
Sámedigge vuojnná jut mihttomiere máhtti liehket tjielggasabbo ja konkretiseriduvvat. Sjaddá ávkálasj jus Sámedigge aktan 
sjiehtadusåsijn árvustallá ja åvddånahttá udnásj vájkkudimnævojt mij vas máhttá sadjáj åttjudit ulmijt ja ájggomusájt 
aktisasjbarggosjiehtadusájn. Sjaddá ájnas jut aktisasjbarggosjiehtadusá máhtti liehket buorre ræjddo tjuovvolittjat 
duohtavuoda- ja såbadimkommisjåvnå rappårtåv. Sámedikke giehtadallam ássjen SP 37/24 Guovlloj tjuovvolibme 
duohtavuoda- ja såbadimkommisjåvnå rappårtås dættot guovllo tjåhkanime ma aj sjaddi buktet árvulasj máhtudagáv guovloj 
hásstalusáj birra ja sjaddá liehket vuodo sjiehtadusbargguj.  
 
Sámedigge registreri jut rappårttå oajvvat jut láhkamierredum dahkamusá máhtti oadtjot binnep sajev, ja jut sierraduvvá dan 
ja åvddånahttemdahkamusáj gaskan. Duohtavuoda- ja såbadimkommisjåvnå rappårttå la vuosedam stuor doajmmaj biedjam 
gaskav nannimin sáme gielav ja kultuvrav. Sámedigge vuorddá jut doajmmaj biedjam gasska suohkanijn ja fylkkasuohkanijn 
någåduvvá.  
 
Sámedigge vuoset maŋemus rievddamijda sámelága giellanjuolgadusájn, gånnå la sjaddam ienep suohkankategorijja mij 
bærrájgæhttjá gielladille ærádusájt. Váj ienep sáme galggi ietjaska gielalasj riektájt nannit gånnå årru, de vuorddá Sámedigge 
jut ienep suohkana sjaddi oassen sámegiellaháldadusguovlos.  
 
Sámedigge vuojnná dárbov sissŋálasj hiebadimijda nannitjit bargov aktisasjbarggosjiehtadusáj ja sihtá sihkarasstet ienep 
åbbålasj ja systemalasj tjuovvolimev bargos.  
 
Sámedigge vuojnná jut máhttá liehket ávkálasj jut gájk sjiehtadusá adni sæmmi gielav avtan ja sæmmi dokumentan. Dát 
buktá sáme gielajt vuojnnusij. 
 
 
 

 
 
 
 

 
Sámediggeráđđi – dievasčoahkkináššit - 006/25 
 
 
 
SRD - mearrádus: 
Sámedikkeráde mærrádusárvvalus 
 
Sámedigge la mierkkim dav mij boahtá åvddån árvustallamin aktisasjbarggosjiehtadusájs stáda- ja fylkkasuohkanij. 
Sjiehtadus ådåstuhttemin vuojnná Sámedigge dav ájnnasin tjalmostit árvustallam ævtodusájt rievddadusájda mij guosská 
ulmmejåksåm, avtadak tjuovvolibme, strukturerim ja tjanástibme sjiehtadusinstituhtas goappásj sjiehtadusåsijda. Gå ådå 
sjiehtadusá galggi sjiehtaduvvat sihtá Sámedigge árrat guládallat dáj tjoahkkáj birra sihkarastátjit åbbålasj ja gasskasasj 
dádjadusáv aktisasjbarggosjiehtadusás.  
 
Sámedigge vuojnná jut máhttá liehket ávkálasj jut åvdåsvásstádusjuohkem konkretiseriduvvá tjielggasabbo goappásj 
sjiehtadusåsijda.  
 
Sámedigge vuojnná jut mihttomiere máhtti liehket tjielggasabbo ja konkretiseriduvvat. Sjaddá ávkálasj jus Sámedigge aktan 
sjiehtadusåsijn árvustallá ja åvddånahttá udnásj vájkkudimnævojt mij vas máhttá sadjáj åttjudit ulmijt ja ájggomusájt 
aktisasjbarggosjiehtadusájn. Sjaddá ájnas jut aktisasjbarggosjiehtadusá máhtti liehket buorre ræjddo tjuovvolittjat 
duohtavuoda- ja såbadimkommisjåvnå rappårtåv. Sámedikke giehtadallam ássjen SP 37/24 Guovlloj tjuovvolibme 
duohtavuoda- ja såbadimkommisjåvnå rappårtås dættot guovllo tjåhkanime ma aj sjaddi buktet árvulasj máhtudagáv guovloj 
hásstalusáj birra ja sjaddá liehket vuodo sjiehtadusbargguj.  
 
Sámedigge registreri jut rappårttå oajvvat jut láhkamierredum dahkamusá máhtti oadtjot binnep sajev, ja jut sierraduvvá dan 
ja åvddånahttemdahkamusáj gaskan. Duohtavuoda- ja såbadimkommisjåvnå rappårttå la vuosedam stuor doajmmaj biedjam 
gaskav nannimin sáme gielav ja kultuvrav. Sámedigge vuorddá jut doajmmaj biedjam gasska suohkanijn ja fylkkasuohkanijn 
någåduvvá.  



   

 
Sámedigge vuoset maŋemus rievddamijda sámelága giellanjuolgadusájn, gånnå la sjaddam ienep suohkankategorijja mij 
bærrájgæhttjá gielladille ærádusájt. Váj ienep sáme galggi ietjaska gielalasj riektájt nannit gånnå årru, de vuorddá Sámedigge 
jut ienep suohkana sjaddi oassen sámegiellaháldadusguovlos.  
 
Sámedigge vuojnná dárbov sissŋálasj hiebadimijda nannitjit bargov aktisasjbarggosjiehtadusáj ja sihtá sihkarasstet ienep 
åbbålasj ja systemalasj tjuovvolimev bargos.  
 
Sámedigge vuojnná jut máhttá liehket ávkálasj jut gájk sjiehtadusá adni sæmmi gielav avtan ja sæmmi dokumentan. Dát 
buktá sáme gielajt vuojnnusij. 
 
 
Plána ja finánsalávdegoddi - 002/25 
 
 
 
PFL - mearrádus: 
Álggo 
Pládna- ja ruhtadimjuogos lij giehtadallam ássjev 002/25 Sámedikke árvustallam aktisasjbarggosjiehtadusájs stáda- ja 
fylkkasuohkanij 
 
 
Mierkkidusá 
 
Mierkkidus 1 
Mierkkidus la åvdeduvvam Vuona Sámij Rijkkasiebres (NSR) ja Guovdásjbelludagás (SP) Maksim Guttormsen Råskhofa 
baktu. Komitiejaájrrasa Vuona Sámij Rijkasiebres (NSR) Beaska Niillas, Tor Gunnar Nystad, Per Johnny Sara, Kristin Sara, 
Piera Heaika Muotka ja Eirik Larsen doarjju dav.  
 
Komitieja ieneplåhko tjuottjodi jut dárbulasjvuohta aktisasjbarggosjiehtadusájda vájkkudimnævvon nannitjit 
dievnastusfálaldagáv gånnå vuodo la sáme giela ja kultuvrra stáda- ja fylkkasuohkanijda. Nannitjit vaj sjiehtadusá doajmmi 
ulme milta hæjttuji bájkálasj sáme akterra ja ásadusá bessat vájkkudit árvustallamin ja åvddånahttemin ådå sjiehtadusájs. 
Vijddábut la ájnas jut boahtte árvustallama tjadáduvvi systemmáhtalattjat, ja jut båhtusa aktijvalattjat aneduvvi buoredittjat 
sjiehtadusájt ja nannimin sáme dievnastusájs rijkadásen.  
 
Komitieja ieneplåhko vuoset jut árvustallam Visjonas tjalmos dárbov tjielgga ulmijda, buorep åvdåsvásstádusjuohkem ja 
ienep systemmáhtalasj árvustallamij sihkarastátjit konkrehta båhtusijt. Sáme vájkkudibme suohkanij ja fylkkasuohkanij 
prosessajn hæhttu nanniduvvat ållidittjat buorep sáme hiebadum dievnastusájt. Sáme perspektijva hæhttuji aj guosskat 
álkkádusdievnastusáj hábbmimin, ja dá bierriji hiebaduvvat moattebelakvuohtaj sáme álmmugin ja vuorodit iesj guhtik sáme 
juohkusij dárbojt. Ulmme hæhttu liehket duodaj mierredimoassálasstem, dåhkkidime ja vájkkudibme sáme viesádijda gájk 
dásen.  
 
Nannitjit viesátmierredimoasev sáme álmmugij ja ietjá sáme akterajs bierri tjadáduvvat álmmuktjåhkanime, gånnå 
sjiehtadusoase, sáme organisasjåvnå, sáme ásadusá, ja sáme viesáda tjåhkani dágástalátjit hásstalusájt ja tjoavddusijt. Sæmmi 
båttå bierri buorre guláskuddamprosessa tjadáduvvat sihkarastátjit jut sáme akterra ja viesáda máhtti vájkkudit politihkalasj 
mærrádusájt. Digitála ja rubbmelasj æjvvalimbájke bierriji hiebaduvvat vaj gájk sáme máhtti oassálasstet demokratijjalasj 
prosessajn.   
 
Suohkana ja fylkkasuohkana gånnå la edna oasse sáme viesádijs bierriji árvustallat ásadimev politihkalasj rádes gånnå la 
sáme åvdåstibme mij máhttá liehket rádevadde politihkalasj mærrádusájda. Dá ráde bierri oadjot mandáhtav ja ressursajt 
åvdåstittjat sáme berustimijt. Vijddábut bierri suohkana ja fylkkasuohkana ásadit økonomijjalasj doarjjaårdnigijt ásadibmáj ja 
doajmmadoarjjaj bájkálasj sáme siebrijda ja akterajda. Dát arvusmahtátjit åvddånimev sáme bájkkesebrudagájn.  
 
 
Mierkkidus 2 
Mierkkidus la åvdeduvvam Barggijbelludagás Arild Pettersen Inga baktu. Komitieja ájrrasa Barggijbelludagás Per Mathis 
Oskal ja Anne-Inger Eira Lilleng doarjjoba.  
 
Komitieja ájrrasa Barggijbelludagás mielas li aktisasjbarggosjiehtadusá Sámedikke ja stáda- ja fylkkasuohkanij gaskan ájnas 
nævvo nannitjit gielav, kultuvrav ja dievnastusáv sáme álmmugij. Árvustallam vuoset jut la dárbbo tjielggasap 
åvdåsvásstádusjuohkem, buorep ulme ja ienep systemmáhtalasj tjuovvolibme sjiehtadusájs. Dá ájrrasij mielas hæhttu 
Sámedigge liehket ienep aktijva oattjotjit sjiehtadusåsijt sebratjit sjiehtadusáj árvustallamis ja åvddånahttemis.    



   

 

Dá ájrrasa mierkki jut sámedikkeráde ævtot jut “Sámedigge vuorddá jut implementerimgasska suohkanijn ja fylkkasuohkanij 
dievdeduvvá”. Dá ájrrasa sihti dættodit jut Sámedikken la aj åvdåsvásstádus dievddet dáv gaskav, ja vuorddá jut Sámedigge 
vuorot dav. Dáj ájrrasij mielas bierri Sámedigge árvustallat gåktu sámedikke vájkkudimnævoadno vájkkudi jut 
aktisasjbarggosjiehtadusá dievdeduvvi.   
 
Sámedigge tjalmos jut guovlotjåhkanime sjaddi vaddet ájnas máhtudagáv hásstalusáj birra iesjguhtik guovlon. Dá ájrrasij 
mielas bierri diehto dakkir tjåhkanimijs aneduvvat aktijvalattjat vuojnnusij buktet dárbojt suohkanijda ja fylkkasuohkanijda aj 
guovdásj oajválattjaj hárráj, navti vaj dárbulasj dåjma máhtti mannat tjadá stáhta dásen. 

 
Dá ájrrasa vuosedi åtsådallamijda Trøndelága fylkkasuohkanis, gånnå ásadibme sáme rádes la vájkkudam jut la ienep 
struktuvrra ja tjanástuvvam dágástallam sámij ássjij birra. Bierri árvustaláduvvat jut muodugasj årdniga máhtti liehket 
ávkálattja ietjá fylkkasuohkanijda ja suohkanijda, ja Sámedigge bierri aktijvalattjat hasodit dákkir aktisasjbarggoorgánaj 
ásadibmáj gånnå la guoskavasj.   
 
Sámedigge la tjuottjodam jut sij sihti nannit bargov aktisasjbarggosjiehtadusáj, ja dá ájrrasij vuorddámusá le jut dat 
tjuovvoluvvá åbbålattjat ja systemmáhtalattjat. Dáj ájrrasij vuorddámus la jut hásstalusá ja dåjma ma li tjuovgaduvvam 
Duohtavuoda- ja såbadimkommisjåvnå rappårtån sjaddi luondulasj tiemá aktisasjbarggosjiehtadusájn boahtteájgij.  
 
 
Ævtodus 
 
Ævtodus 1 
Ævtodus la åvdeduvvam Nordkalottfolketis Toril Bakken Kåvena baktu. Komitiejaájrrasa Nordkalottfolketis (NORD) Knut 
Einar Kristiansen ja Øyvind Lindbäck, doarjjoba ævtodusáv.  

Rádeárvvalusá sadjáj:  
 
Sámedigge la árvustallam aktisasjbarggosjiehtadusájt stáda- ja fylkkasuohkanij, ja árvustallam vuoset jut la stuorra ærádusá 
ásadimen, struktuvran ja ulmijn iesjguhtik suorgijn. Sámedigge sihtá jut sjiehtadusá boahtteájge galggi liehket sæmmi 
struktuvrajn, juska sisadno ærádusá máhtti liehket.  

Sámedigge hábbmit boahtte sjiehtadusájt tjuovvusasj vuodon: 
 
Prinsihpa: 
- Sámedigge ja sjiehtadusoasse sjiehtadusáv ásadi vuolgasadjen la aktisasj dádjadus diles ja hásstalusájs ma galggi 
tjoavdeduvvat.  
- Sámedigge ja sjiehtadusoasse sjiehtadusáv ásadi vuolgasadjen la aktisasj dádjadus ulmmejåksåma hárráj.  
- Sjiehtadusoase vuorodi ressursajt, sihke økonomijja ja almasjressursa hárráj, ulmij ållidittjat sjiehtadusáv. 
- Juska oasse ulmmejåksåmis máhttá liehket rahtjalis ja ilá jáhtulasj, vuordeduvvá jut aj ulmmejåksåm la konkrehta ja dåhkki 
guoradallat.  
 

Dáj prinsihpaj vuodon, sjaddá Sámedigge identifisierit ájnas tiemájt sjiehtadussaj.  
 

Dá tiemá li Sámedikke vuorodimsuorgij sisbielen, ja tjuovvo dan diehti nuppát sjiehtadusvuogádagáv rappårtån «Evaluering 
av Samarbeidsavtaler - Sluttrapport» (Visjona 2024),  gånnå vuolgasadje la Sámedikke vuorodime.  
 
• Giella- ja kultuvrdádjadus 
• Sámegielaj ja kultuvra vuojnnusijbuktem  
• Bajássjaddam ja jasska skåvllå- ja iellembirrasav 
• Varresvuohta ja hukso 
• Luonndolahkavuohta ja luonndoiellemkultuvrra 
• Æládusåvddånahttem 
• Infrastruktuvra 
• Ietjá elementa ma vuojnnuji ájnnasa dán suorgen. 
 
Sámedigge ja sjiehtadusoasse hæhttuji aktan gávnadit gånnå sjiehtadusoase organisasjåvnån iesjguhtik suorgge sjiehtadusán 
buoremusát tjuovvoluvvá.  
 
Juohkka sjiehtadus galggá adnet gasskarájen árvustallamav, gånnå ulmmejåksåm árvustaláduvvá ja jus la dárbbo hiebaduvvá 



   

buoredibmáj. 

Sjiehtadusá låhpan ja jus galggá joarkeduvvat, sjiehtadus árvustaláduvvá ja hiebaduvvá.   
 
 
Komitieja árvvalus  
Komitiejan ællim ienep mierkkidusá jali ævtodusá ja árvvali Sámedikkev mierredittjat tjuovvusattjat: Sámedigge doarjju ierit 
ietján Sámedikkeráde árvvalusáv 

 
 
 
 
Sámedikki dievasčoahkkin - 011/25 
 
Doarjja mierkkidussaj 
Ávjuvári jåhttesámijlissto ájrrasijn Berit Marie P. E. Eira doarjju mierkkidusáv 1. 
 
 
   
 
 
Ássje álgaduváj 13.02.25 kl. 16:19. 
 
Jienastibme 
39 ájrrasijs lidjin 35 sajenis. Jienastibme tjadáduváj tjuovvusattjat: 
 

· Ævtodus 1 hilgoduváj 26 jiena 9 jienaj vuossti 
· Plána- ja ruhtadimjuohkusa árvvalus mierreduváj 26 jienajn ja 9 vuosstejienaj. 

 
Bievddegirjelasádusá 
Ittjij åvdeduvá bievddegirjelasádusá ássjáj. 
  
 
Sáhkavuoro ja moalgedime ássjáj 
 Sáhkavuoru Moalgedieme 
1 Maksim Guttormsen, áššejođiheaddji  
2 Toril Bakken Kåven  
3 Kristin Sara  
 Toril Bakken Kåven, čoahkkinortnegii  
4 Beaska Niillas  
5 Ann-Elise Finbog  
6 Jon Isak Lyngman Gælok  
7 Hege Merete Somby  
8 Arild Pettersen Inga  
9 Berit Marie P. E. Eira  
10 Eirik Losnegaard Mevik  
11 Silje Karine Muotka  
12 Maksim Guttormsen, áššejođiheaddji  
 
 
DC - mearrádus: 
Sámedigge la mierkkim dav mij boahtá åvddån árvustallamin aktisasjbarggosjiehtadusájs stáda- ja fylkkasuohkanij. 
Sjiehtadus ådåstuhttemin vuojnná Sámedigge dav ájnnasin tjalmostit árvustallam ævtodusájt rievddadusájda mij guosská 
ulmmejåksåm, avtadak tjuovvolibme, strukturerim ja tjanástibme sjiehtadusinstituhtas goappásj sjiehtadusåsijda. Gå ådå 
sjiehtadusá galggi sjiehtaduvvat sihtá Sámedigge árrat guládallat dáj tjoahkkáj birra sihkarastátjit åbbålasj ja gasskasasj 
dádjadusáv aktisasjbarggosjiehtadusás.  
Sámedigge vuojnná jut máhttá liehket ávkálasj jut åvdåsvásstádusjuohkem konkretiseriduvvá tjielggasabbo goappásj 
sjiehtadusåsijda.  



   

Sámedigge vuojnná jut mihttomiere máhtti liehket tjielggasabbo ja konkretiseriduvvat. Sjaddá ávkálasj jus Sámedigge aktan 
sjiehtadusåsijn árvustallá ja åvddånahttá udnásj vájkkudimnævojt mij vas máhttá sadjáj åttjudit ulmijt ja ájggomusájt 
aktisasjbarggosjiehtadusájn. Sjaddá ájnas jut aktisasjbarggosjiehtadusá máhtti liehket buorre ræjddo tjuovvolittjat 
duohtavuoda- ja såbadimkommisjåvnå rappårtåv. Sámedikke giehtadallam ássjen SP 37/24 Guovlloj tjuovvolibme 
duohtavuoda- ja såbadimkommisjåvnå rappårtås dættot guovllo tjåhkanime ma aj sjaddi buktet árvulasj máhtudagáv guovloj 
hásstalusáj birra ja sjaddá liehket vuodo sjiehtadusbargguj.  
Sámedigge registreri jut rappårttå oajvvat jut láhkamierredum dahkamusá máhtti oadtjot binnep sajev, ja jut sierraduvvá dan 
ja åvddånahttemdahkamusáj gaskan. Duohtavuoda- ja såbadimkommisjåvnå rappårttå la vuosedam stuor doajmmaj biedjam 
gaskav nannimin sáme gielav ja kultuvrav. Sámedigge vuorddá jut doajmmaj biedjam gasska suohkanijn ja fylkkasuohkanijn 
någåduvvá.  
Sámedigge vuoset maŋemus rievddamijda sámelága giellanjuolgadusájn, gånnå la sjaddam ienep suohkankategorijja mij 
bærrájgæhttjá gielladille ærádusájt. Váj ienep sáme galggi ietjaska gielalasj riektájt nannit gånnå årru, de vuorddá Sámedigge 
jut ienep suohkana sjaddi oassen sámegiellaháldadusguovlos.  
Sámedigge vuojnná dárbov sissŋálasj hiebadimijda nannitjit bargov aktisasjbarggosjiehtadusáj ja sihtá sihkarasstet ienep 
åbbålasj ja systemalasj tjuovvolimev bargos.  
Sámedigge vuojnná jut máhttá liehket ávkálasj jut gájk sjiehtadusá adni sæmmi gielav avtan ja sæmmi dokumentan. Dát 
buktá sáme gielajt vuojnnusij. 
Sámedigge doarjjo ierit ietján Sámedikkeráde árvvalusáv. 
 
Ássje låhpaduváj 13.02.25 kl. 16.57. 
 
 
 

 
 
 


